
					এই পাতাটির মুদ্রণ সংশোধন করা প্রয়োজন। 
Հ Գ 8 রবীন্দ্ৰ-রচনাবলী
উদয় । কী সর্বনাশ ! মরবি যে রে ! -- সীতারাম। যতদিন তুমি কয়েদে ছিলে, প্রতিদিন আমি মরেছি। উদয় । না, আমি পালাব না ।
বসন্ত । কেন দাদা । উদয় । নিজেকে বাচাতে গিয়ে অন্যদের বিপদের জালে জড়াতে পারব না । বসন্ত । অন্যদের যে তাতেই আনন্দ । তোমার তাতে কোনো অপরাধ নেই । উদয় । সে আমি পারব না । কারাগারের বন্ধন আমার পক্ষে তার চেয়ে অনেক ভালো । যদি পালাই তবে মুক্তি আমার ফাস হবে । আমি কারাগারে ফিরব ।
বসন্ত । কারাগার তো গেছে ছাই হয়ে, তুমি ফিরবে। কোথায় । উদয় । ঐ দিকে একখানা ঘর বাকি আছে ।
বসন্ত । তা হলে আমিও যাই ।
উদয় । না, তুমি যেতে পারবে না । কিছুতেই না । বসন্ত । আচ্ছা, তা হলে আমি বিভার কাছে। যাই । তার প্রাণীটা যে কিরকম করছে, সে আমিই জানি ।
উদয় । সীতারাম, আমার জন্যে যে নীেকো তৈরি আছে সে নীেকোয় চড়ে এখন তুই রায়গড়ে চলে যা ।
সীতারাম। (উদয়কে প্ৰণাম করিয়া) তা ছাড়া আমার আর গতি নেই। প্ৰভু, যদি কোনো পুণ্য করে থাকি আর-জন্মে যেন তোমার দাস হয়ে জন্মাই । [উভয়ের প্রস্থান
ধনঞ্জয়ের প্রবেশ । নৃত্য ও গীত
ওরে আগুন আমার ভাই, আমি তোমারি জয় গাই । তোমার শিকলভাঙা এমন রাঙা মূর্তি দেখি নাই । তুমি দু হাত তুলে আকাশ-পানে
মেতেছি আজ কিসের গানে, একি আনন্দময় নৃত্য অভয় বলিহারি যাই ।
ऊांकाळ्या शब्द उ
দিবি রে ছাই করে । সেদিন আমার অঙ্গ তোমার অঙ্গে
ওই নাচনে নাচবে রঙ্গে,
সকল দাহ মিটবে দাহে
ঘুচরে সব বালাই ।
[ Sergir
প্রতাপাদিত্য ও মন্ত্রীর প্রবেশ
প্ৰতাপ । দৈবাৎ আগুন লাগার কথা আমি একবৰ্ণবিশ্বাস করি নে। এর মধ্যে চক্রান্ত আছে। খুড়ো কোথায় ?

		 এই পাতা শেষ সম্পাদিত হয়েছে ১২:০২টার সময়, ২২ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

